ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ, ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ԲԱՆԿԱՅԻՆ ՎՃԱՐԱՅԻՆ ՔԱՐՏԵՐՈՎ ՇՐՋԱՆԱՌՎՈՂ ՄԻՋՈՑՆԵՐԻ ՏԱՐԵԿԱՆ ՉԱՓԱՔԱՆԱԿ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

ՀՀ վարչապետի աշխատակազմի բնականոն գործունեության ապահովման նպատակով տեխնիկական հագեցվածության բարելավման համար անհրաժեշտություն է առաջացել ձեռք բերել համակարգչային տեխնիկա, գրասենյակային գույք և սարքավորումներ: 2026 թվականի պետական բյուջեում ՀՀ վարչապետի աշխատակազմի մասով նշված ծախսերի ֆինանսավորման նպատակով ֆինանսական միջոցներ նախատեսված չեն: Վերոնշյալ գույքի ձեռքբերումը Վարչապետի աշխատակազմի կողմից համարվել է հրատապ և առաջնային և ընդգրվել է 2026 թվականի ժամանակահատվածում առաջնահերթությունների N 6 հավելվածում: 
Անհրաժեշտ գնման առարկաների ձեռքբերման նպատակով, «Գնումների մասին» ՀՀ օրենքի 15-րդ հոդվածի 6-րդ մասի համաձայն, կազմակերպվել են գնման ընթացակարգեր՝ ՀՀՎԱ-ԷԱՃԱՊՁԲ-26/7, ՀՀՎԱ-ԷԱՃԱՊՁԲ-26/19, ՀՀՎԱ-ԷԱՃԱՊՁԲ-26/23 ծածկագրերով:
Հայաստանի Հանրապետության վարչապետի աշխատակազմի կարիքների համար անհրաժեշտ ապրանքները նախատեսվում են ձեռք բերել ՀՀ 2026 թվականի պետական բյուջեի «1136. ՀՀ Վարչապետի լիազորությունների իրականացման ապահովում» ծրագրի «31002. ՀՀ վարչապետի աշխատակազմի տեխնիկական հագեցվածության բարելավում» միջոցառման շրջանակում:
[bookmark: _GoBack]Ուստի, նշված գույքի, տեխնիկայի և սարքավորումների ձեռքբերումն ապահովելու նպատակով առաջարկվում է 2026թ. պետական բյուջեով Վարչապետի աշխատակազմի կողմից իրականացվող՝ 1136 ծրագրի 31002 «ՀՀ վարչապետի աշխատակազմի տեխնիկական հագեցվածության բարելավում» միջոցառմանը Կառավարության պահուստային ֆոնդից հատկացնել 8,000.0 հազ. դրամ և նույն ծրագրի 11001 «Ծառայությունների, ծրագրերի համակարգում» միջոցառումից հատկացնել 2,000.0 հազ. դրամ (ընդամենը՝ 10,000.0 հազ. դրամ):  Միաժամանակ հայտնում ենք, որ 8,000.0 հազ. դրամ գումարն առաջարկվում  է հատկացնել Կառավարության պահուստային ֆոնդից, հաշվի առնելով այն, որ ներկայումս հնարավոր չէ գնահատել Վարչապետի աշխատակազմի 2026թ. պետական բյուջեի ընդհանուր հատկացումների շրջանակներում ակնկալվող հնարավոր տնտեսումները:
Միաժամանակ, անհրաժեշտություն է առաջացել ՀՀ կառավարության 2018թ. հունիսի 15-ի թիվ 706-Ն որոշմամբ հաստատված բյուջեների կատարման կարգի 58-րդ կետի համաձայն՝ Հայաստանի Հանրապետության վարչապետի աշխատակազմի «1136. ՀՀ Վարչապետի լիազորությունների իրականացման ապահովում» ծրագրի «31002. ՀՀ վարչապետի աշխատակազմի տեխնիկական հագեցվածության բարելավում» միջոցառման գծով 2026 թվականի բանկային վճարային քարտերով շրջանառվող միջոցների տարեկան չափաքանակը հաստատել 4,024.7 հազ. դրամ: 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Որոշման նախագիծը բխում է Կառավարության 2021-2026թթ. ծրագրի «6.10 Պետական ծախսեր» բաժնի դրույթներից՝ ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և ադյունավետ օգտագործումը:
